
Банкуудын 

өрсөлдөөний тойм 

3-р улирал, 

2021 

◊ Банкны салбарын мэдээ, мэдээлэл 

◊ Үндсэн үзүүлэлтүүд 

◊ Онцлох сэдэв: КОВИД-19 цар тахлын эсрэг Монголбанкаас авч 

хэрэгжүүлж буй арга хэмжээ 

◊ Арилжааны 11 банкны актив, зээл, хадгаламж, ашгийн хэмжээ 

Банкны салбарын эргэн тойронд 

07.10      ХААН Банк Швейцар улсад төвтэй хөрөнгө 

оруулалтын менежментийн компани буюу банкны 

урт хугацааны түнш байгууллага болох 

“ResponsАbility Investments AG”-ийн удирдаж буй 

хөрөнгө оруулалтын сангууд, тэр дотроо Дэлхийн 

уур амьсгалын хамтын ажиллагааны сан (ДУАХАС)-

тай урт хугацааны зээлийн гэрээ байгуулж, нийт 15 

сая ам.долларын санхүүжилтийг амжилттай босгоод 

байна. khanbank.com 

7.20 ХААН Банк орон сууцны зээлийн нөхцөлөө 

шинэчилж, илүү таатай, урт хугацаагаар авах 

боломжийг харилцагчдадаа санал болгож эхэллээ. 

Харилцагч та орон сууцны зээл авахыг хүсвэл 20 

хувийн урьдчилгаа төлбөр төлж, сарын 1.2-1.5 

(жилийн 14.4-18 хувь) хувийн хүүтэйгээр авах 

боломжтой бөгөөд энэ төрлийн зарим 

бүтээгдэхүүний хувьд нэмэлтээр үл хөдлөх хөрөнгө 

барьцаалсан тохиолдолд урьдчилгаа төлбөрийг 0 

хувь болгоод байна. Харин зээлийн хугацааг 

хамгийн урт хугацаатай буюу 300 хүртэл сар 

болголоо. khanbank.com 

08.11 Олон улсын үнэлгээний Fitch Ratings 

агентлагаас 2021 оны 8-р сарын 11-ний өдөр 

гаргасан тайландаа ХасБанкны зээлжих 

зэрэглэлийг B/тогтвортой хэмээн үнэлснээ 

мэдээллээ. xacbank.mn  

08.13 2021 оны эхэнд Банкны тухай хууль 

шинэчлэгдэн батлагдсантай холбоотойгоор 2021 

оны 6-р сарын 29-ний өдөр хүлээлгэн өгсөн Голомт 

банкны нээлттэй хувьцаат компани болох 

төлөвлөгөөг Монголбанк болон Санхүүгийн 

Зохицуулах Хорооноос хангалттай тайлбар, 

судалгаан дээр суурилсан, хэрэгжүүлэх бүрэн 

боломжтой хэмээн дүгнэж баталгаажууллаа. 

golomtbank.com 

09.06  ХХБанк цар тахлын нөлөөнөөс бизнесийн 

орлого нь тасалдсан жижиг, дунд бизнес эрхлэгчдээ 

дэмжих, санхүүгийн хүндрэлээс гарахад дэмжлэг 

үзүүлэх зорилгоор бизнесийн бичил зээл, эргэлтийн 

хөрөнгийн зээл, хөрөнгө оруулалтын зээлийн хүүгээ 

4.8-с 2.4 хувиар буурууллаа. tdbm.mn 

 

 

 

 

9.10 ХасБанк, Европын Сэргээн Босголт Хөгжлийн 

Банктай хамтран Сүү ХК-д 5 жилийн хугацаатай, 4.8 

сая ам.доллартай тэнцэх төгрөгийн зээл олгох 

хамтын санхүүжилтийн гэрээнд гарын үсэг зурсан 

байна. xacbank.mn 

9.20 Дэлхийн банк санхүүгийн салбарын 

шилдгүүдийг тодорхойлогч, олон улсад нэр хүндтэй 

“Global Finance” сэтгүүлээс 2021 оны дэлхийн 

шилдэг банкнуудыг тодруулан зарласнаас Голомт 

банк “Монгол Улсын Шилдэг Дижитал Банк”-аар 

дахин шалгарлаа. Голомт банкны хувьд тус 

шагналыг 7 дахь жилдээ хүртэж байгаа төдийгүй 

сүүлийн гурван жил дараалан ийнхүү шилдгээр 

өргөмжлөгдөөд байна. golomtbank.com 

 

 

 

 

 

 

 

 

 

 

 

 

 

 

 

 

 

 

 

 

https://www.khanbank.com/mn/corporate/news/khaan-bank-delkhiin-uur-amisgaliin-khamtiin-ajillagaanii-sangaas-urt-khugatsaanii-sankhuujilt-amjilttai-tatlaa
https://www.khanbank.com/mn/corporate/news/oron-suutsnii-zeeliig-iluu-taatai-nukhtsuluur-awaarai
https://www.xacbank.mn/article/fitch-ratings-news-8-11
https://www.golomtbank.com/news/20326
https://tdbm.mn/mn/13401/news
https://www.xacbank.mn/article/ebrd-suu-syndicate-loan
https://www.golomtbank.com/news/21053

Банкны салбарын гол үзүүлэлтүүд1  

 

 

 
 

 

                                                           
1 Эх сурвалж: Банкуудын нэгдсэн балансын гол үзүүлэлтүүд, 
Монголбанк  

Нийт актив = 39.6 их наяд төгрөг 

Банкны салбарын нийт актив 2021 оны 3-р 

улиралд 39.6 их наяд төгрөг болж өмнөх 

улирлаас 0.3 их наяд (0.8%) төгрөгөөр буурсан 

бол, өмнөх оны мөн үеэс 4.2 их наяд (12%) 

төгрөгөөр өссөн байна. 

Алдагдал =466.3 тэрбум төгрөг 

 

Банкнуудын өөрийн хөрөнгө 2021 оны 3-р 

улирлын байдлаар 3.23 их наяд төгрөг болж 

өмнөх оны мөн үеэс 0.25 их наяд төгрөгөөр 

буурчээ. Харин банкны салбарын ашиг 3-р 

улирлын байдлаар 466.3 тэрбум төгрөгийн 

алдагдалтай байна. 

Банкны нөөц = 3.5 их наяд төгрөг 

 

Банкны нөөц 2021 оны 3-р улирлын байдлаар 

3.5 их наяд төгрөгт хүрч өмнөх оны  мөн үеэс 992 

тэрбум төгрөгөөр буурчээ. Харин өмнөх 

улиралтай харьцуулахад 86 тэрбум төгрөгөөр 

буурсан байна. 

Чанаргүй зээл 10.6% 

Нийт дотоодын зээл (цэвэр) 2021 оны 3-р улирлын 

байдлаар 18.68 их наяд төгрөг болж өсөв. 3-р 

улирлын байдлаар нийт чанаргүй зээл 1.9 их наяд 

төгрөг буюу нийт зээлийн (цэвэр) 10.6%-ийг эзэлж 

байна.  

Пассив Өсөлтийн хувь (баруун)

1 USD = 2848.9 MNT  1 CNY = 441.1 

MNT 
Монголбанкнаас зарласан ханшийн сарын 

дундаж хөдөлгөөнөөр 2021 оны 9-р сарын 

дундаж Ам.доллар-ын ханш 2848.9₮, Юань-ийн 

ханш 441.1₮ байна. Өмнөх оны мөн үетэй 

харьцуулахад Ам.долларын ханш 0.1₮-р (-3%) 

буурсан бол, Юанийн ханш 1.1₮-р (+0.2%) өссөн 

байна. 

 

Харилцах+Хадгаламж=23.4 их наяд ₮ 

2021 оны 3-р улирлын байдлаар банкны 

салбарын нийт хадгаламжийн хэмжээ 23.4 их 

наяд төгрөг, харилцах 5.4 их наяд төгрөг байна. 

Өмнөх оны мөн үетэй харьцуулахад хадгаламж 

12%-иар өсөж, харилцах 13%-иар өссөн байна.  

Пассив = 34.1 их наяд төгрөг 

2021 оны 3-р улирлын байдлаар банкны 

салбарын нийт пассив (өр төлбөр) 34.1 их наяд 

төгрөгт хүрч өмнөх оны мөн үеээс 1.7 их  наяд 

(5.2%) төгрөгөөр нэмэгджээ.  

Ипотек = 5 их наяд төгрөг 

 

Ипотекийн зээлийн үлдэгдэл 2021 оны 3-р 

улирлын байдлаар 5 их наяд төгрөг буюу өмнөх 

оны мөн үетэй харьцуулахад 9.7%-иар өссөн 

байна.  

Онцлох: КОВИД-19 цар тахлын эсрэг Монголбанкнаас авч хэрэгжүүлж буй арга хэмжээ 

Олон улсын валютын сангийн хөтөлбөрийн хүрээнд, бусад төв банкуудын авч хэрэгжүүлж буй арга 
хэмжээнүүдийг судалж, өөрийн орны онцлогт тохирсон бодлогын цогц арга хэмжээг 
Монголбанкнаас авч хэрэгжүүлж байна.  
 

1. Төлбөр түргэн гүйцэтгэх чадварыг дэмжих, ханшийн эрсдэлийг бууруулах зорилгоор 
гадаад валютын своп хэлцлийг тогтмол хийж байна 

Банкуудын богино хугацааны төлбөр түргэн гүйцэтгэх чадварыг хангахад дэмжлэг үзүүлэх, валютын 
ханшийн эрсдэлээс хамгаалах, төгрөгийн ханшийн тогтвортой байдлыг зорилгоор Монголбанк төгрөг-
ам.долларын своп хэлцлийг банкуудтай тогтмол хийж байна. Монголбанк оны эхнээс богино хугацаат 
репо санхүүжилтээр оны эхний 9 сарын байдлаар 2.4 их наяд төгрөг, гадаад валютын своп хэлцлээр 
1.7 их наяд төгрөгийн нөөцийг банк хоорондын захад нийлүүлээд байна. 

2. Активыг ангилах, активын эрсдэлийн сан байгуулж, зарцуулах журамд түр хугацааны 
өөрчлөлт оруулав 

КОВИД-19 вирусын тархалттай холбоотойгоор Монгол Улсын эдийн засагт хүндрэл учирч, банкны 
салбарын зээлийн эргэн төлөлтөд доголдол үүсч байгаатай холбогдуулан Монголбанкнаас дараах 
журмуудын тодорхой зохицуулалтыг доорх нөхцөлтэйгөөр түр хугацаагаар буюу 2021 оны 7 дугаар 
сарын 1-ний өдөр хүртэл мөрдүүлэхээр шийдвэрлэв. Энэхүү зохицуулалтын хүрээнд 10-р сарын 1-
ний байдлаар 3.7 их наяд төгрөгийн зээлд бүтцийн өөрчлөлт хийгдсэний 2.2 их наяд төгрөг нь 
бизнесийн зээл байна. 

3. Эргэн төлөлт нь хүндрэлд орсон зээлдэгчийн хэрэглээний зээлийн хугацааг сунгах 
шийдвэр гаргалаа 

Мөнгөний бодлогын хорооны ээлжит болон ээлжит бус хурлуудын шийдвэрээр эргэн төлөлт нь 
хүндрэлд орсон зээлдэгчийн хэрэглээний зээлийн хугацааг 12 хүртэлх сараар сунгах шийдвэр 
гаргалаа. Энэхүү арга хэмжээ нь 2021 оны 7 дугаар сарын 1-ний өдрийг хүртэл зээлдэгчдийн зээлийн 
сарын төлбөрийн дарамт буурч гар дээр үлдэх орлого нэмэгдсэнээр хувийн хэрэглээг урамшуулах, 
улмаар үүсээд буй өнөөгийн хүндрэлийг зөөлрүүлэх, эдийн засгийн идэвхжлийг нэмэгдүүлэх нөлөөтэй 
юм. Энэ хүрээнд 10-р сарын 1-ний өдрийн байдлаар 1.5 их наяд төгрөгийн хэрэглээний зээлийн 
нөхцөлд өөрчлөлт орсон байна. 

4. Төрөөс хэрэгжүүлж буй орон сууцны ипотекийн хөнгөлөлттэй хүүтэй зээлийн эргэн 
төлөлтийг түр хугацаагаар хойшлууллаа 

Зээлдэгчийн зээлийн эргэн төлөх нөхцөлийг дахин өөрчлөх, эргэн төлөлтийн доголдолтой зээлийн 
ангилал, зээлийн түүхийг түр хугацаанд бууруулахгүй байх асуудлыг бие даан шийдвэрлэх боломжийг 
банкуудад олгоод байгаа билээ. 10-р сарын 1-ний өдрийн байдлаар нийт 38,152 зээлдэгчийн 2.0 их 
наяд төгрөгийн зээлийн төлбөрийг 6 сарын хугацаатайгаар хойшлуулсан. 

5. Төв банкны хүүний коридорын өргөнийг нарийсгаж, бодлогын хүүгээс +/- 1 нэгж хувиар 
тогтоов 

Мөнгөний бодлогын хорооноос 2020 оны 3 дугаар сарын 11-ний өдөр хүүний коридорыг +/- 1 өргөнтэй 
болгож нарийсгах шийдвэр гаргасан нь банкуудын төлбөр түргэн гүйцэтгэх чадварыг дэмжих, илүү 
бага хүүгээр Төв банкнаас репо санхүүжилт авах бололцоог бий болгох зорилготой юм.  

Банкуудын өрсөлдөөн 

Арилжааны банкны үндсэн үүрэг нь мөнгөн хөрөнгийн 

илүүдэлтэй байгаа хэсгээс хөрөнгийг татаж, 

дутагдалтай байгаа хэсэгт шилжүүлэн, харилцагчдын 

итгэл дээр суурилсан санхүүгийн зуучлалын үйл 

ажиллагаа үзүүлэх, харилцагчдын хоорондын төлбөр 

тооцоог хийж гүйцэтгэх бөгөөд эцсийн зорилго нь 

санхүүгийн үйлчилгээгээр дамжуулан ашиг олох явдал 

билээ.  

2021 оны 3-р улирлын байдлаар банкны салбарт нийт 

11 арилжааны банк үйл ажиллагаа явуулж байна. 

Монголбанкны тодорхойлсноор банкны системд нөлөө 

бүхий банкуудад Хаан банк, ХХБ, Голомт банк, 

Хасбанк, Төрийн банк гэсэн 5 банк багтаж байна. 

Эдгээр банкууд нь системийн 90-ээс дээш хувийг 

бүрдүүлж буй юм.  

 

Арилжааны банкуудын санхүүгийн байдал, үйл 

ажиллагааны үр дүн, өөрчлөлт хөдөлгөөнийг 

харуулдаг мэдээллийн гол эх сурвалж бол банкуудын 

санхүүгийн тайлан юм. Банкуудын өрсөлдөөний 

тоймыг гаргахдаа санхүүгийн хураангуй тайланг 

ашиглан дараах үзүүлэлтүүдийг харьцуулсан болно. 

Үүнд: 

 Актив 

 Зээл 

 Харилцах, хадгаламж 

 Ашиг 

 

Эдгээр үзүүлэлтээр арилжааны банкуудыг 

харьцуулахдаа активын хэмжээгээр нь Том-3 банк, 

Дунд-2 банк, бусад банкууд гэж ангилсан. 

 

 

 

АКТИВ 

 

БАНКУУД 

 
 

 
  

ТОМ-3 БАНК  >5 их наяд төгрөг 
 Худалдаа хөгжлийн банк 

Хаан банк 
Голомт банк 

     

ДУНД-2 БАНК  1-5 их наяд төгрөг 
 Хасбанк 

Төрийн банк 
 

     

ЖИЖИГ БАНКУУД  <1 их наяд төгрөг 

 Чингис хаан банк 
Капитрон банк 
Үндэсний хөрөнгө оруулалтын банк 
Ариг банк 
Богд банк 
Тээвэр хөгжлийн банк 

АКТИВ

 

Банкуудын активын хэмжээ, тэрбум төгрөгөөр болон өсөлтийн хувь 

 

          

 

Зах зээлд эзлэх хувиар, активаар, 3У'21

Хаан
33.03%

ХХБ
23.3%

Голомт 
19%

Хас 10%

Төрийн 
банк 
9.42%

ҮХОБ - 0.34%
Чингис хаан -
0.77%
Капитрон -
2.73%
Богд - 0.74%
Ариг - 0.21%
ТХБ - 1.65%

ҮХОБ Чингис 
хаан

Капитрон Богд Кредит Ариг ТХБ

Жижиг банкууд

3У'20 3У'21 өсөлт(баруун)

Тайлант хугацаанд тайланд орсон 11 банкны нийт 

актив 39 их наяд төгрөг байна. Том-3 банк нийт 

активын 75.5%, Дунд-2 банк 18%, жижиг банкууд 

6.4%-ийг эзэлж байна. 

Том-3 банкны актив 14%, дунд-2 банкны актив 7%, 

жижиг банкуудын актив 8.4%-иар өсчээ.  

  ЗЭЭЛ 

  

Зээлийн хэмжээ, тэрбум төгрөг болон өсөлтийн хувиар 

3У'20 3У'21 өсөлт(баруун)

Тайлант хугацаанд тайланд орсон 11 банкны 

нийт зээлийн үлдэгдэл 19.3 их наяд төгрөг 

байна. Үүнээс 73.4%-г Том-3 банк, 19.7%-г Дунд-

2 банк, 6.82%-г жижиг банкууд бүрдүүлж байна. 

Өмнөх оны мөн үетэй харьцуулахад зээлийн 

хэмжээ Том-3 банк 18%-иар, Дунд-2 банк 19%-

иар, жижиг банкууд 2%-иар өссөн байна. Харин 

нийт дүнгээр авч үзвэл банкуудын зээлийн 

хэмжээ сүүлийн нэг жилд 17%-иар нэмэгджээ. 

Зах зээлд эзлэх хувь, 3У'21

Хаан

ХХБ
23.2%

Голомт 
17.5%

Хас

Төрийн 
банк 
11.6%

ҮХОБ - 0%

Богд - 0.7%
Ариг - 0.1%
ТХБ - 2.0%

ХАДГАЛАМЖ БА ХАРИЛЦАХ 

  

Хадгаламж ба харилцахын хэмжээ, тэрбум төгрөгөөр болон өсөлт 

Тайлант хугацаанд тайланд орсон нийт 11 банкны 

харилцах ба хадгаламжийн хэмжээ 27 их наяд төгрөг 

байна. Үүнээс 75.9%-г Том-3 банк, 18.7%-г Дунд-2 

банк, 5.3%-г жижиг банкууд эзэлж байна.  

Өмнөх оны мөн үетэй харьцуулахад Том-3 банк 15%-

иар, Дунд-2 банк 15%-иар, жижиг банкууд 4%-иар 

харилцах хадгаламжийн хэмжээгээ нэмэгдүүлсэн 

байна. Нийт дүнгээр нь авч үзвэл харилцах болон 

хадгаламжийн хэмжээ 1.1%-иар өсчээ. 

АШИГ 

2021 оны 3-р улирлын байдлаар тайланд орсон 11 арилжааны банкуудын санхүүгийн тайлангийн нийлбэр 

дүнгээр банкууд нийт 575 тэрбум төгрөгийн ашигтай (татварын өмнөх дүн) ажиллажээ. Өмнөх оны мөн үетэй 

харьцуулахад Том-3 банкны ашиг 87%-иар буюу 190 тэрбум төгрөгөөр буурсан бол Дунд-2 банкны ашиг өмнөх 

оны мөн үетэй харьцуулахад 96%-иар өсөж 52 тэрбум төгрөгийн ашигтай ажиллажээ. Харин жижиг банкуудын 

хувьд 97.1 тэрбум төгрөгийн алдагдалтай ажиллажээ.  

 Банкуудын ашиг, алдагдал (тэрбум төгрөгөөр): 

       

 

 

 

Эх сурвалж: 

1. Статистикийн бюллетень 3У’21, Монголбанк 

2. Банкуудын нэгдсэн балансын гол үзүүлэлтүүд 3У’21, Монголбанк 

3. Монголбанкны ханшийн сарын дундаж хөдөлгөөн, Монголбанк 

4. Арилжааны банкуудын улирлын санхүүгийн тайлан 3У’21 

5. Арилжааны банкуудын зээлийн тайлан, 2021 оны 9-р сар 

